
Cunfins s’audan tier l’educaziun
La Scola populara Mustér ha envidau ad in’orientaziun cul tetel «libertad cun cunfins»

■ (anr/hh) Il temps dalla pubertad ei
cumbinaus cun midadas emoziunalas,
corporalas e socialas. El fatschenta il
giuvenil pertuccau, mo procura era
per ina nova atmosfera enteifer la fa-
miglia. Ella situaziun nua ch’il giuvenil
emprova tgei ch’ei po vertir, surpren-
dan ils geniturs ina impurtonta rolla da
tgamun. Quella ei buc adina sempla.
Meinsvart sto in «na» esser la quintes-
senza. Gia per la tiarza ga ha la Zepra, il
post per la promoziun dalla prevenziun
e la sanadad dil cantun Grischun, orien-
tau a Mustér. Avon rodund quater onns
ein autoritads e persunas d’instrucziun
sesidas alla meisa rodunda per dilucidar
la situaziun dil consum da drogas ed al-
cohol ed avon biebein in onn ei suandau
in referat dil medem gener per ils geni-
turs. La mesjamna sera ha la direcziun
dalla scola envidau danovamein ils geni-
turs dallas scolaras e dils scolars dil sca-
lem superiur. Quella ga ei il tema «liber-
tad cun cunfins» staus el center dalla sen-
tupada en halla Cons. La cussegliadra da
project Marianne Fopp dalla Zepra ha
orientau detagliadamein ils rodund 100
presents davart il temps dalla pubertad
dils affons. Ella ha dau entgins cussegls,
co las persunas carschidas san agir e se-
depurtar en muments difficils.

Dispetas – provocaziuns
«Ella pubertad daventan ils affons inde-

pendents, seigi emoziunalmein, corpo-
ralmein ni era socialmein. Quei process
ei fetg difficils ed el ei pretensius per tut
ils pertuccai», di Marianne Fopp. La con-
sequenza da quei svilup ein meinsvart
differenzas da meini, provocaziuns, mo
era larmas e tema. «En quei temps tur-
bulent ed ordvart pretensius examine-
schan ils giuvenils ils cunfins da quei che
vegn tolerau. Quei ei buc adina sempel,
damai che biars carschi vulan sesentir
giuvens. Cheutras han ils giuvenils grev
da palpar quels cunfins e da saver, tgei
ch’els astgan e tgei buca», di la cusseglia-
dra dil cantun. En quei temps vegnan ils
giuvenils bumbardai cun biaras informa-
ziuns, vidlunder vegn il pass ella veta
professiunala. La tscherca da renconu-
schientscha, d’acceptanza e dalla libertad
entscheiva. Quella vegn signada da sim-
bols da status sco per exempel in telefo-
nin, in moped e vestgadira da marca.
Denter ils buobs e las buobas existan en
quei connex differenzas. Ferton ch’ils
mattatschs muossan savens lur senti-
ments cun demonstraziuns da pussonza,
fan las mattatschas quei meinsvart cun
ina bucca gronda. Marianne Fopp con-
statescha ch’il consum d’alcohol gioga
tier ils buobs ina rolla en connex cun lur
renconuschientscha: «Per biars ei quei il
simbol dalla capientscha masculina, mo
era il mied per zuppentar retenientschas
e problems.» Pli e pli constatescha ella

era in consum regulau da cigarettas ed al-
cohol tier las mattatschas. 

Anflar la ballontscha
La rolla dils geniturs en quella fasa da svi-
lup dil giuvenil ei decisiva e da gronda
muntada. «En quei connex eis ei impur-
tont d’anflar ina buna ballontscha den-

ter la controlla e la confidonza els affons.
Igl ei indispensabel da tschentar cunfins,
mo era da dar ad els lur spazi da liber-
tad», puntuescha Marianne Fopp. Ils ge-
niturs ston era emprender da schar liber
lur affons, da schar far els lur experien-
tschas cun l’independenza: «Ils giuvenils
ston sentir ch’igl ei buca tuttina als geni-

turs, tgei ch’els fan. Els ston denton era
esser pertscharts, ch’els daventan auto-
noms e prendan ussa sezs la veta enta
maun, senza vegnir controllai regular-
mein.» En quei connex ein discussiuns
cuntraversas necessarias, gie bunamein
indispensablas: «En tals muments sa ei
dar situaziuns drasticas. Quellas astgan
denton buc esser il motiv ch’ils carschi
interrumpan la relaziun cun lur affons.
Oravontut giuvenils psihicamein insta-
bils drovan confidonza.» Da muntada
ein en tals muments claras reglas che ve-
gnan risguardadas dad omisduas varts.
Ils cunfins dalla toleranza – che san era
esser in agid d’orientaziun per ils affons
– ston vegnir risguardai. Succedan sur-
passaments, sch’eis ei necessari da plidar
surlunder senza offender il pertuccau ni
schizun prender a quel la honur. En tals
muments sto igl agir esser ponderaus fetg
bein. Ina dictatura meina buc al success.
Ina intervenziun ei pusseivla sin funda-
ment dad in agir prudent ed era tenor il
motto «negina regla senza excepziun». E
tonaton ei in «na» en certas situaziuns in-
dispensabels. «In impurtont aspect ei era
il brat d’experientschas cun auters geni-
turs. Quei dat sustegn», di Marianne
Fopp. En mintga cass ei la libertad dil
giuvenil buca da restrenscher sil mini-
mum, pertgei el drova medemamein li-
bertad per saver sesviluppar e far sias ex-
perientschas. 

Il menader da scola Bruno Flepp engrazia a Marianne Fopp per la presentaziun informa-
tiva. FOTO H. HUONDER

■ NOVITADS MUSICALAS

Il concert dils concerts
DA SIMON CAMARTIN

El decuors dils dus davos tschentaners ei
il concert per violina ed orchester da
Ludwig van Beethoven daventaus tier
publicum ed interprets il «concert dils
concerts». Negin(a) violinist(a) sa e vul
scappar da quell’ovra, ella ei part inte-
grala dil repertori dils violinists profes-
siunals. Quei declara era il fatg che la dis-
cografia da quei concert cumpeglia var-
ga tschien differentas registraziuns. Il le-
gendar violinist Yehudi Menuhin ei re-

presentaus cun quasi in tozzel versiuns
differentas!

Ina dallas pli perschuadentas regi-
straziuns ha il violinist tudestg Chri-
stian Tetzlaff produciu. El ha purificau
il concert da fallida sentimentalitad ro-
mantica ed artificiala ch’ins ha el de-
cuors dils onns imponiu ad el. Il resul-
tad ei ina interpretaziun serena e  clara,
transparenta e glischonta, moderna e
tuttina purmein «classica», tonpli ch’il
solist vegn accumpignaus excellenta-
mein digl orchester dalla Tonhalle da

Turitg cun siu capo-dirigent David Zin-
man. 

Il «concert dils concerts» vegn – sco
commemoraziun dil 200avel onn dapi la
premaudiziun – era presentaus ils 8
d’october en la Fermata a falera el rom
dil festival da musica Menhir. Sco solista
suna la giuvna violinista Patricia Kopat-
chinskaja, in ver fenomen musical.

Beethoven: Violinkonzert op. 61; Zwei Roman-
zen op. 40 & 50; Christian Tetzlaff; Tonhalle 
Orchester Zürich; Dirigent: David Zinman; 
Arte Nova Classics 82876 76994 2

Cadruvi venda partiziun da radio e televisiun
(mc) Cun l’entschatta october 2006 sur-
dat l’interpresa Electro Cadruvi cun
sedia a Glion sia partiziun da radio e
televisiun alla firma Arco a Laax. Sco
quei ch’il possessur Claudio Cadruvi ei
s’exprimius enviers La Quotidiana seigi
Electro Cadruvi staus necessitaus da far
quei pass damai ch’ei seigi – malgrad in-
tensivas tschercas per inserat e telefon –
buca reussiu d’occupar la plazza vacanta
digl electricist da multimedia Marco
Dergias che hagi surpriu a Domat
in’atgna fatschenta. Sco quei che Clau-
dio Cadruvi scriva en ina brev alla clien-
tella seigi ins la finala sedecidius suenter

madira ponderaziun e liungs discuors da
surdar la partiziun da radio e televisiun
all’interprea Arco a Laax. Quella inter-
presa cun ina liunga experienza sil camp
da multimedia detti caparra per ina cus-
segliaziun ed in servis cumpetent. Cugl
emprem d’october vegnien tut las instal-
laziuns, las reparaturas e servis da Elec-
tro Cadruvi empalai vinavon alla firma
Arco. El medem mument renunzia
Electro Cadruvi egl avegnir era alla ven-
dita d’apparats da radio e televisiun. Vi-
navon el sortiment restan denton natels,
cameras digitalas ed apparaturas pli pin-
tgas da Hifi.


